
    Azərbaycan Respublikasının Prezidenti
İlham Əliyev dekabrın 30-da Bakıda Mərkəzi
Parkın ikinci hissəsinin açılışında iştirak
edib.
    Dövlətimizin başçısına Bakının Yasamal
rayonu ərazisində yerləşən parkda görülən
işlər barədə məlumat verildi.
    Bildirildi ki, paytaxtın keçmiş “Sovetski”
adlanan ərazisində yol-nəqliyyat infrastruk-
turunun yenidən qurulması və abadlıq işlərinə
2013-cü ilin noyabr ayında başlanılıb. Avs-
triyalı memar Yans Hoffmanın layihələndirdiyi
Mərkəzi Parkın salınmasında məqsəd Bakının
simasını daha da gözəlləşdirmək, paytaxt
sakinlərinin və turistlərin mədəni istirahətini
müasir xidmətlərə uyğun təşkil etməkdir.
    Layihənin ən mühüm xüsusiyyətlərindən

biri İsmayıl bəy Qutqaşınlı küçəsindən Mər-
kəzi Banka qədər olan ərazidə piyadalara
yol keçmədən maneəsiz hərəkət imkanlarının
yaradılmasıdır. Orijinal layihəyə əsasən ərazi

yüksək səviyyədə abadlaşdırılıb, müasir tə-
ləblərə uyğun yeni infrastrukturlar yaradılıb,
dövlət əhəmiyyətli yollar, piyada keçidləri,
yol qovşaqları inşa edilib və digər kommu-
nikasiya xətləri çəkilib, şəhər sakinləri və
qonaqların səmərəli istirahəti üçün paytaxta
xüsusi yaraşıq verən park salınıb.
    Təzəpir məscidinin qarşısındakı yeni bağın
və Füzuli küçəsi boyunca salınan Mərkəzi
Parkın birinci hissəsi 2019-cu il mayın 22-də
Prezident İlham Əliyev və birinci xanım
Mehriban Əliyevanın iştirakı ilə istifadəyə
verilib.
     Növbəti mərhələdə isə Mərkəzi Parkın
ikinci hissəsində müasir yol-nəqliyyat infras-
trukturunun yaradılması, kommunikasiya xət-
lərinin yenidən qurulması, şəhər sakinləri və
qonaqlar üçün istirahət parkının salınması is-
tiqamətində işlər davam etdirilib. Layihəyə
əsasən Mirzəağa Əliyev və Bəşir Səfəroğlu

küçələrinin arasında yerləşən parkın yeni his-
səsinin qurulması üçün 6,4 hektar ərazi tə-
mizlənərək abadlaşdırılıb, ən müasir infras-
trukturlar və kommunikasiyalar çəkilib. Aparılan
abadlıq və yenidənqurma işləri çərçivəsində
ərazidəki torpaq səthi dəyişdirilib, yaşıllaşdır-
manın keyfiyyətini və landşaft dizaynını daha
da yaxşılaşdırmaq üçün 57 min 500 kubmetrdən
çox münbit torpaq gətirilib. Həmçinin yaşıl-
laşdırma işləri ərazinin iqlim şəraiti, florası və
ətraf mühiti nəzərə alınmaqla aparılıb.
    Parkın ərazisinin 4 hektarında 19 növdə
2764 ağac, 20 mindən çox gül və kol bitkiləri
əkilib. Yeni salınan yaşıllıqları suvarmaq
üçün müasir tələblərə uyğun damcılama və
çiləyici qurğular quraşdırılıb, drenaj xətləri
çəkilib. Eyni zamanda istirahət parkının əra-

zisində müasir işıqlandırma sistemi və in-
frastrukturun bir mərkəzdən idarə olunması
üçün təhlükəsizlik kameraları quraşdırılıb.
    Diqqətə çatdırıldı ki, burada iki istirahət

və oyun meydançası da salınıb. Meydançalar
hər yaş qrupunda olan insanların istirahəti
üçün nəzərdə tutulub. Həmçinin parkda söh-
bətgahlar quraşdırılıb və istirahət mərkəzinin
birinci hissəsi ilə ikinci hissəsini birləşdirən
yeraltı piyada keçidi tikilib.
    Mərkəzi Parkın ərazisində iki açıq kafe,

bir fəvvarə kompleksi və avtomobillər üçün
açıq dayanacaq da fəaliyyət göstərəcək.
    Dövlətimizin başçısına məlumat verildi
ki, görülən işlər çərçivəsində parkın ətrafındakı
Mirzəağa Əliyev, Bəşir Səfəroğlu və Çingiz
Mustafayev küçələrində yol infrastrukturu
da yenidən qurulub, ərazidə yeni parkinq,
piyada səkiləri tikilib, işıq dirəkləri, işıqforlar
quraşdırılıb, drenaj və kanalizasiya sistemləri
çəkilib.
    Beləliklə, Mərkəzi Parkın ikinci hissəsinin
istifadəyə verilməsi ilə keçmiş “Sovetski”
ərazisində salınan parkın ümumi sahəsi 26,4
hektara çatdırılıb. Park 5,4 kilometr uzunlu-
ğunda olan piyada yolları, 18 hektarlıq yaşıllıq

sahəsi, 7 uşaq meydançası, 2 idman mey-
dançası, 6 fəvvarə kompleksi, 190 avtomo-
billik açıq, 347 avtomobillik isə qapalı da-
yanacaqdan ibarət olmaqla paytaxtın ən gözəl
istirahət guşələrindən birinə çevrilib.
    Qeyd edək ki, son illərdə Prezident İlham
Əliyevin tapşırıq və göstərişlərinə uyğun

olaraq Bakıda həyata keçirilən abadlıq-qu-
ruculuq işlərinin həcmi daha da artmaqdadır.
Paytaxt sakinlərinin və ölkəmizə gələn tu-
ristlərin istirahəti üçün ən müasir parkların
və yeni yaşıllıq zolaqlarının salınması, Bakının
qədim tarixi memarlıq nümunələrinin bərpası
və müasir binaların tikilib istifadəyə verilməsi
ölkəmizdə həyata keçirilən quruculuq işlərinin
daha da genişləndiyini göstərir. Yeni istifadəyə
verilən Mərkəzi Parkın ikinci hissəsi də pay-
taxtımızın daha da gözəlləşməsi, şəhərin
“ağciyəri” sayılan yaşıl guşələrin sayının ar-
tırılması və insanların səmərəli istirahəti ba-
xımından mühüm əhəmiyyət daşıyır.

Azərbaycan Respublikasının Prezidenti İlham Əliyev 31 Dekabr – Dünya Azərbaycanlılarının Həmrəyliyi Günü və Yeni il bayramı ilə əlaqədar

sosial şəbəkə hesablarında paylaşım edib.

Paylaşılan fotonun üzərində “Dünya Azərbaycanlılarının Həmrəyliyi Günü və Yeni iliniz mübarək!” sözləri yazılıb.

AZƏRTAC

Prezident İlham Əliyev Dünya Azərbaycanlılarının 
Həmrəyliyi Günü ilə əlaqədar paylaşım edib

    Dekabrın 30-da – Dünya Azərbaycanlıla-
rının Həmrəyliyi Günü və Yeni il bayramı
ərəfəsində Naxçıvan Muxtar Respublikasında
Azərbaycan Respublikası Prezidentinin səla-
hiyyətli nümayəndəsi Fuad Nəcəfli şəhid
ailəsi və qazilərlə görüşüb, İkinci Qarabağ
müharibəsi şəhidinin ailəsinə, 5 qaziyə yeni
mənzil, 11 qaziyə və Çernobıl Atom Elektrik
Stansiyasında baş vermiş qəzanın aradan qal-
dırılması zamanı sağlamlıq imkanlarını qismən
itirmiş 1 nəfərə avtomobil təqdim olunub.
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsi Fuad Nəcəfli Azərbaycan Res-
publikasının Prezidenti cənab İlham Əliyevin
salamlarını tədbir iştirakçılarına çatdıraraq
deyib ki, çox təəssüf ki, müstəqilliyimizin
ilk illərində mənfur düşmənlər Azərbaycan
Respublikasının bütövlüyünə, onun sərhəd
toxunulmazlığına qarşı cinayətkar əməllər tö-
rədiblər. Bir azərbaycanlı kimi sevinirəm ki,
Vətən oğulları da bu əməllərin qarşısının
alınması üçün könüllü şəkildə maraqlarını
ortaya qoyaraq Vətənin çağırışına səs verdilər.
İstər Birinci Qarabağ müharibəsində, istərsə
də İkinci Qarabağ müharibəsində Azərbaycan
oğulları düşmənə layiqli cavab verib. Müstə-
qilliyin ilk illərində hər hansı bir ordudan da-
nışmaq çətin idi. Ordu quruculuğunun təməli
məhz Ulu Öndərimiz Heydər Əliyev tərəfindən
Naxçıvanda atılıb. Mən Əlahiddə Ümumqoşun
Ordunun hərbi hissələrinin yerləşdiyi ərazidə
olarkən orada yaradılan şəraiti gördükdə qü-
rurlandım. Ona görə ki, bu sahədə işlər ilk
olaraq burada formalaşıb. Birinci Qarabağ
müharibəsi bizim üçün olduqca ağır idi. Lakin

düşmənin uzun müddət həm təbliğatı, siyasəti,
həm də özlərini “qəhrəman xalq” kimi təqdim
etmələri Azərbaycan oğullarının rəşadəti və
səyi hesabına darmadağın edildi. Artıq belə
bir mif yoxdur. Bütün dünya onların kim ol-
duğunu bir daha gördü. Çox təəssüf ki, bu-
günkü dünya nizamında ikili standartlarla
qarşılaşırıq, ərazi bütövlüyümüzə yenə də
düşmən gözü ilə baxan qüvvələr var. Ancaq

əmin edirəm ki, ölkə Prezidentinin bu məsə-
lələrdə qətiyyətinə heç bir şübhə ola bilməz.
Dövlət başçısının siyasəti məhz ona hesablanıb
ki, Azərbaycanın ərazi bütövlüyü qorunmalı
və dədə-baba torpaqlarımız həmişə bizim bir
tərkib hissəmiz kimi qalmalıdır. 

    Səlahiyyətli nümayəndə Fuad Nəcəfli tə-
şəkkür edərək deyib ki, müharibənin ağır, ol-
duqca çətin dövrlərində hər biriniz öz gücünüzü
əsirgəməyərək insan üçün ən dəyərli olan hə-
yatınızı riskə ataraq Vətənin çağırışına qo-
şulmusunuz və müharibədə iştirak etmisiniz.
Bu, olduqca cəsarət tələb edən bir qərardır.
Müharibə itkisiz olmur. 
     Şəhidlərə və qazilərə ehtiramını bildirən

Fuad Nəcəfli deyib ki, belə oğulları tarix hər
zaman yetişdirmir. Lakin Naxçıvan torpağı,
qədim Azərbaycan torpağı həmişə igid oğullar
yetişdirəcək və Vətənimizin bütövlüyü, tor-
paqlarımızın müqəddəsliyi həmin oğulların
sayəsində daim qorunacaqdır. Dövlət tərəfindən

şəhid ailələri və qazilərin sosial təminatı isti-
qamətində mühüm tədbirlər görülür, lakin nə
qədər işlər görülsə də, hər zaman azdır. Dövlət
başçımızın bu məsələlərlə bağlı prinsipial
siyasət yürütməsinə əmin ola bilərsiniz. Şəhid
ailələri və qazilərin sosial təminatının davamlı
olaraq yüksəldilməsi bundan sonra da davam
etdiriləcəkdir. Bu gün həyata keçirilən tədbirlərin
davamı kimi ayrılan vəsait hesabına mənzillər
və avtomobillər təqdim olunur. Bu, dövlətin
sizə göstərdiyi qayğının təzahürüdür.
    Naxçıvan Muxtar Respublikasının əmək
və əhalinin sosial müdafiəsi naziri Nicat Ba-
bayev çıxış edərək ölkə Prezidentinin Naxçı-
vanda şəhid ailələrinə və qazilərə göstərdiyi
qayğıdan danışıb. 
    Sonra Naxçıvan Muxtar Respublikasında
Azərbaycan Respublikası Prezidentinin səla-
hiyyətli nümayəndəsi Fuad Nəcəfli və Nax-
çıvan Muxtar Respublikasının baş naziri
Səbuhi Məmmədov mənzillərin orderlərini
və avtomobillərin açarlarını təqdim ediblər. 
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsi Fuad Nəcəfli qarşıdan gələn
31 Dekabr – Dünya Azərbaycanlılarının
Həmrəyliyi Günü və Yeni il bayramı müna-
sibətilə tədbir iştirakçılarını təbrik edib,
uğurlar arzulayıb.
    Şəhid ailəsinə və qazilərə verilən 2 və
3 otaqlı mənzillər Kəngərli rayonunun Qıvraq
qəsəbəsində, Culfa və Naxçıvan şəhərlərindəki
yaşayış binalarında yerləşir. Tam təmir olunan
mənzillərə mebel dəstləri qoyulub, lazımi
kommunal şərait yaradılıb.

“Şərq qapısı”

Naxçıvanda 1 şəhid ailəsinə və 5 qaziyə mənzil, 11 qaziyə və 1 sağlamlıq imkanları məhdud şəxsə isə avtomobil
təqdim olunub

     Hər bir xalqın taleyi ilə bağlı bö-
yük ideyalar yalnız fenomen şəxsiy-
yətlərin əzmkar fəaliyyəti sayəsində
gerçəkləşir. Bu mənada, dekabrın
31-nin Dünya Azərbaycanlılarının
Həmrəyliyi Günü kimi qeyd olunması
Ümummilli Liderimiz Heydər Əliyevin
xalqımızın tarixi taleyi ilə bağlı qəbul
etdiyi mühüm qərarlardan biridir. 
    Dünya azərbaycanlılarının müs-
təqil dövlətimiz və vahid məqsəd
ətrafında birləşməsi ideyasının müəl-
lifi “Bizim hamımızın bir vətəni
var – bu, Azərbaycan dövlətidir.
Azərbaycanlı hər yerdə yaşaya bilər,
ancaq Azərbaycançılığını, öz dilini,
dinini, milli ənənələrini unutma-
malıdır. Onun qəlbi daim doğma
Azərbaycanla bir vurmalıdır”, –
deyən Ulu Öndərimiz Heydər Əliyev
olmuşdur. Belə ki, 1990-1993-cü il-
lərdə Naxçıvandan başlanan Heydər
Əliyev xilaskarlıq missiyasının əsas
qayəsini məhz xalqımızın vahid
ideologiya ətrafında birləşməsi təşkil
edirdi. 1991-ci il dekabrın 16-da
Ümummilli Liderimizin rəhbərliyi
ilə keçirilən Naxçıvan Muxtar Res-
publikası Ali Məclisinin sessiyasında

Qərar qəbul olunmuşdur. Həmin qə-
rara əsasən 1991-ci ilin 31 dekabr
tarixi muxtar respublikada ilk dəfə
olaraq həmrəylik bayramı kimi qeyd
edilmişdir. 
    Ötən əsrin son onilliyində dahi
şəxsiyyətin rəhbərliyi və təşəbbüsü
ilə atılan bu qətiyyətli addım dünya
azərbaycanlılarının birlik və həm-
rəyliyi istiqamətində həyata keçirilən
tədbirlərin kütləvi xarakter almasında,
xalqımızın vahid ideologiya ətrafında
birləşməsində mühüm rol oynamışdır.
Dünya azərbaycanlılarının vahid
ideologiya ətrafında təşkilatlanması
və birləşməsi istiqamətində Ulu
Öndərin həyata keçirdiyi bu uzaq-
görən siyasət müstəqil Azərbaycanın
gələcək inkişafına əsaslı zəmin ya-
radan faktorlardan biri olmuşdur. 
     Ümummilli Lider Heydər Əliyevin
siyasi fəaliyyətinin Naxçıvan dövrü
Azərbaycanın qurtuluş, özünə qayıdış
dövrü oldu. Ona görə ki, həmin
dövrdə muxtar respublikada görülən
məqsədyönlü işlərdə milli birlik və

həmrəylik ön sırada dayanırdı. İşğal
təhlükəsi ilə üz-üzə qalmış, dünya-
dan, demək olar ki, təcrid olunmuş
Naxçıvanın sabaha gedən yolu, məhz
muxtar respublika sakinlərinin
Ümummilli Liderimizin ətrafında
sıx birləşməsi, milli həmrəylik nü-
mayiş etdirməsi ilə mümkün oldu.
Təsadüfi deyil ki, 1992-ci il noyabrın
21-də Naxçıvanda yaradılan Yeni
Azərbaycan Partiyasının əsas ideoloji
xətti də milli birlik və həmrəylik,
Azərbaycançılıq olmuşdur. 
     Dünya azərbaycanlılarının milli
həmrəyliyi istiqamətində görülən işlər
Ulu Öndərin 1993-cü ildə xalqın tə-
kidli tələbi ilə yenidən siyasi haki-
miyyətə qayıdışından sonra daha da
genişləndi, Azərbaycan diasporunun
və lobbisinin formalaşdırılması isti-
qamətində ardıcıl və məqsədyönlü
işlər aparıldı. Dünya azərbaycanlıla-
rının müstəqil dövlət, vahid məqsəd
ətrafında sıx birləşdirilməsi ideyasının
müəllifi olmuş Ümummilli Liderimiz
xarici ölkələrə etdiyi çoxsaylı səfər-

lərdə diasporumuzun nümayəndələri
ilə görüşlər keçirdi, onların problem
və qayğıları ilə yaxından maraqlandı.
Bu görüşlər dünyanın müxtəlif ölkə-
lərində yaşayan soydaşlarımız üçün
mənəvi dayaq və güvənc yeri oldu.
Dünya azərbaycanlılarının təşkilat-
lanması və ümummilli ideyalar ətra-
fında birləşdirilməsi yolunda həyata
keçirilən tədbirlərdən biri görkəmli
dövlət xadiminin “Dünya Azərbay-
canlılarının I Qurultayının keçirilməsi
haqqında” 2001-ci il 23 may tarixli
Sərəncamına uyğun olaraq həmin ilin
9-10 noyabrında Bakıda təşkil edilən
qurultay oldu. Bu qurultay milli həm-
rəyliyimizin nümayişinin ən yüksək
zirvəsi olmaqla yanaşı, müxtəlif ölkə -
lərdə yaşayan azərbaycanlıların Və-
tənlə əlaqələrinin möhkəmləndirilməsi,
eyni zamanda diaspor quruculuğunun
təkmilləşdirilməsi işinə öz böyük töh-
fəsini verdi. Ümummilli Lider həmin
qurultayda çıxış edərək dünya azər-
baycanlılarının həmrəyliyini vacib
bir vəzifə kimi önə çəkərək bunun

üçün zəruri olan istiqamətləri diqqətə
çatdırdı. Qurultay müxtəlif ölkələrdə
yaşayan azərbaycanlıların təşkilat-
lanması baxımından mühüm tədbir
olmaqla yanaşı, soydaşlarımızın hə-
yatında tarixi ictimai-siyasi hadisə
kimi yadda qaldı. Bu mühüm tədbir-
dən sonra diaspor təşkilatlarının fəa-
liyyətində canlanma yarandı, dünya
azərbaycanlılarını birləşdirən təşkilatlar
daha aktiv fəaliyyət göstərməyə baş-
ladılar. Görülən işlərin nəticəsidir ki,
hazırda dünyanın müxtəlif yerlərinə
səpələnmiş azərbaycanlılar yaşadıqları
xarici ölkələrdə cəmiyyətin iqtisadi,
ictimai-siyasi və mədəni həyatına
daha çox inteqrasiya olunur, həmin
ölkələrlə Azərbaycan arasında dostluq
və əməkdaşlıq əlaqələrinin inkişafında
yaxından iştirak edirlər. 
     Bu gün Ümummilli Liderimiz
Heydər Əliyevin milli birlik, həmrəylik
və Azərbaycançılıq ideyaları Azər-
baycan Respublikasının Prezidenti
cənab İlham Əliyev tərəfindən uğurla
davam etdirilir. Dövlət başçısının bu
sahədə gördüyü işlər dünyanın müxtəlif
ölkələrində yaşayan soydaşlarımızın

Xalqın vahid ideologiya ətrafında birliyi, 
həmrəyliyi Ulu Öndərin adı ilə bağlıdır

Ardı 3-cü səhifədə



Vətənə bağlılıqlarının artırılmasına
mühüm töhfələr vermişdir. Eyni za-
manda bu günədək keçirilən qurul-
taylar ölkədən kənarda yaşayan soy-
daşlarımızın Azərbaycanla əlaqələ-
rində mühüm rol oynamışdır. Prezident
cənab İlham Əliyevin 2006-cı il fev-
ralın 8-də imzaladığı Sərəncama əsa-
sən həmin il martın 16-da Bakı şəhə-
rində Dünya Azərbaycanlılarının II
Qurultayının keçirilməsi diaspor qu-
ruculuğu işinin yeni inkişaf mərhə-
ləsinə qədəm qoymasına imkan verdi.
Ölkə başçısının 2008-ci il noyabrın
19-da imzaladığı Fərmanla isə Xarici
Ölkələrdə Yaşayan Azərbaycanlılarla
İş üzrə Dövlət Komitəsinin əsasında
Diasporla İş üzrə Dövlət Komitəsi
yaradıldı, dekabrın 19-da Bakıda
Dünya Azərbaycanlılarının Əlaqə-
ləndirmə Şurasının iclasında Dünya
Azərbaycanlılarının Həmrəylik Xar-
tiyası qəbul edildi. Bundan 3 il sonra
– 2011-ci il iyulun 5-də Dünya Azər-
baycanlılarının III, 2016-cı il iyunun
3-4-də isə IV qurultayları keçirildi.
Bu qurultaylarda dünyanın müxtəlif
ölkələrində fəaliyyət göstərən Azər-
baycan diaspor təşkilatlarının nüma-
yəndələri, xarici ölkələrdə yaşayan
azərbaycanlı elm, ictimai və mədə-
niyyət xadimləri, sahibkarlar iştirak
etdilər. Qurultaylar düşmən təxribat-
larının qarşısının alınması istiqamə-
tində mühüm rol oynamış, dünyanın
müxtəlif ölkələrində yaşayan azər-
baycanlıların birlik və həmrəyliyinin

təntənəsinə çevrilmişdir.
    Bu gün xarici ölkələrdə yaşayan
soydaşlarımızın ümummilli ideyalar
ətrafında birləşməsi üçün daha geniş
imkanlar yaranıb. İldən-ilə siyasi,
iqtisadi, mədəni, diplomatik nüfuzu
artan Azərbaycan artıq beynəlxalq
aləmdə mühüm tərəfdaşlardan birinə
çevrilib. Ölkə Prezidenti tərəfindən
dünya azərbaycanlılarının toplaşdığı
diaspor təşkilatları ilə daha yaxından
iş aparılır. Bunun nəticəsində Azər-
baycan haqqında məlumatlar daha
obyektiv və sistemli şəkildə bütün
dünyaya çatdırılır. Milli birliyimiz
və həmrəyliyimizin sarsılmazlığının
təcəssümü isə 2020-ci il  sentyabrın
27-də başlayan Vətən müharibəsində
özünü bir daha təsdiqlədi. Azərbaycan
dövlət-ordu-xalq şəklində – bir yum-
ruqtək birləşərək 30 ilə yaxın düşmən
tapdağında olan torpaqlarımızı iş-
ğaldan azad etdi. Dünya Azərbaycan
xalqının bu birliyinin nələrə qadir
olduğunu aydın şəkildə dərk etdi.
Tarixi Zəfər nəticəsində daha da
möhkəmlənən milli həmrəyliyimiz
bu gün ictimai-siyasi həyatın bütün
sahələrində özünü göstərir. 44 günlük
Vətən müharibəsində qazandığımız
Zəfər milli dövlətçilik salnaməmizdə
həm də ona görə müstəsna əhəmiy-
yətə malikdir ki, bu Böyük Qələbə
yeni-yeni möhtəşəm tarixi günləri-
mizə vəsilə olur, qürurun ardınca
qürur gətirir. Mədəniyyət paytaxtımız
Şuşada Dünya Azərbaycanlılarının

V Qurultayının keçirilməsi isə dün-
yanın ən müxtəlif məkanlarında ya-
şayan həmvətənlərimizin milli yad-
daşına fəxarət hissi kimi əks olundu.
Bu möhtəşəm tədbir tarixə dünya
azərbaycanlılarının Zəfər qurultayı
kimi yazıldı. Ölkə başçısı cənab
İlham Əliyev bu il aprelin 22-də
Şuşa şəhərində Dünya Azərbaycan-
lılarının V Qurultayında çıxış edərək
demişdir: “Buraya gələrkən 2001-ci
ildə keçirilmiş ilk qurultayı xatırla-
yırdım. Bildiyiniz kimi, Ulu Öndər
Heydər Əliyevin təşəbbüsü ilə ilk
qurultay 2001-ci ildə keçirilmişdir.
Ulu Öndər dərin məzmunlu çıxı-
şında, eyni zamanda təbii ki, Qara-
bağ problemi ilə bağlı öz fikirlərini
bildirmişdir və demişdir ki, Azər-
baycan öz ərazi bütövlüyünü bərpa
edəcək, işğal altında olan torpaqlar
işğaldan azad ediləcək və Azərbaycan
xalqı öz dədə-baba torpaqlarına qa-
yıdacaqdır. Biz – Ulu Öndərin da-
vamçıları bu sözləri gerçəyə çevirdik
və V qurultaya hazırlıq işləri başla-
yarkən mənə məruzə edildi və mən
dedim ki, bu qurultay mütləq Şuşada
keçirilməlidir. Əminəm ki, qurultay
iştirakçıları da buna çox müsbət
yanaşıblar və böyük həvəslə Şuşaya,
qədim Şuşaya, bizim mədəniyyəti-
mizin paytaxtı olan Şuşaya gəlmişlər.
Şuşa da öz doğmalarını bax, belə
günəşli hava ilə qarşılayır və bu,
bir daha onu göstərir ki, bura bizim
tarixi torpağımızdır. Hətta təbiət,

günəş də bizimlə həmrəydir”.
     Məlum olduğu kimi, Prezident cə-
nab İlham Əliyev Naxçıvan Muxtar
Respublikasının inkişafı, əhalinin so-
sial rifahının yaxşılaşdırılması isti-
qamətində ardıcıl uğurlu siyasət həyata
keçirir. İqtisadi rayonlar üzrə Prezi-
dentin xüsusi nümayəndəliklərinin
yaradılması prosesinin davamı kimi
dövlət başçısının müvafiq Sərəncamı
ilə Naxçıvan Muxtar Respublikası
üzrə Azərbaycan Prezidentinin səla-
hiyyətli nümayəndəliyi institutu ya-
radılıb. Bu siyasi addımın yerli əhali,
xüsusilə ictimaiyyət nümayəndələri,
ziyalılar tərəfindən Naxçıvan Muxtar
Respublikasının sürətli inkişafının
yeni mərhələsi kimi səciyyələndiril-
məsi, Naxçıvanda aparılan islahatların
reallaşmasında fəal iştirak dövlət-
xalq birliyinin növbəti təzahürüdür. 
     Milli həmrəyliyimizin hədəfi isə
vahid Azərbaycan, Azərbaycanın əzəli
və əbədi torpaqlarının geri qaytarıl-
masıdır. Azərbaycan Respublikasının
Prezidenti cənab İlham Əliyev de-
kabrın 24-də Qərbi Azərbaycan İc-
masının inzibati binasında yaradılan
şəraitlə tanışlığı zamanı Qərbi Azər-
baycandan olan bir qrup ziyalı ilə
görüşündə demişdir: “...Xalqımızın
xüsusiyyətidir, torpaq həmişə çəkir.
Əminəm ki, Qərbi azərbaycanlılar
da bu fikirlə, bu arzu ilə yaşayırlar.
Qərbi Azərbaycan bizim tarixi tor-
pağımızdır, bunu bir çox tarixi sə-
nədlər təsdiqləyir, tarixi xəritələr təs-

diqləyir, bizim tariximiz təsdiqləyir.
Ancaq əfsuslar olsun ki, ermənilər
Qarabağdakı kimi, Qərbi Azərbay-
canda da bizim bütün tarixi, dini
abidələrimizi yerləyeksan ediblər,
dağıdıblar, azərbaycanlıların tarixi
irsini silmək istəyiblər, ancaq buna
nail ola bilməyiblər. Çünki tarix var,
sənədlər var, xəritələr var”. 
    Cənubi Qafqaz regionunun lider
ölkəsi olan Azərbaycan bu gün bütün
dünya azərbaycanlılarının güvənc
yeridir. Tarixi Qələbədən keçən iki
il müddətində dünya azərbaycanlıları
milli mənlik şüuru əsasında sıx bir-
ləşməyin əhəmiyyətini indi daha də-
rindən dərk edirlər. Hər kəs anlayır
ki, Azərbaycan xalqının varlığı və
gələcəyi, milli dövlətçiliyimizin
əbədi olaraq davam etməsi dünya
azərbaycanlılarının birliyindən və
mütəşəkkilliyindən çox asılıdır. 
    Ölkə Prezidenti cənab İlham
Əliyevin Dünya Azərbaycanlılarının
Həmrəyliyi Günü ərəfəsində dünya
azərbaycanlılarına müraciətlərinin bi-
rində dediyi kimi: “Fəxrlə deyə bilə-
rəm ki, bu gün Azərbaycan həmişə-
kindən daha güclüdür. Bizim gücü-
müz tək iqtisadi və hərbi qüdrətimizlə
deyil, həm də sıx birliyimizlə ölçülür.
Ona görə də harada yaşamağımız-
dan asılı olmayaraq, milli birlik və
həmrəylik ideyaları, bizi birləşdirən
əsas dəyərlər kimi hər birimizin dü-
şüncəsinə hakim kəsilməlidir”.

    AMEA Naxçıvan Bölməsində Dünya Azər-
baycanlılarının Həmrəyliyi Günü və Yeni il
münasibətilə tədbir keçirilib.
    Tədbiri giriş sözü ilə AMEA Naxçıvan
Bölməsinin sədri, akademik İsmayıl Hacıyev
açıb. Bölmə rəhbəri söyləyib ki, 16 dekabr
1991-ci ildə Ümummilli Lider Heydər Əliyevin
Naxçıvan Muxtar Respublikası Ali Məclisinin
Sədri olarkən 31 dekabr tarixinin “Dünya
Azərbaycanlılarının Həmrəyliyi Günü” kimi
qeyd olunması barədə qəbul etdiyi qərar milli
birliyə, həmrəyliyə gedən yolda mühüm tarixi
addım idi. Həmrəyliyimizin əsası – Azərbay-
cançılıq ideologiyasının önəmindən söz açan
akademik Ulu Öndərin ideyalarının Prezident
cənab İlham Əliyev tərəfindən uğurla davam
etdirildiyini vurğulayıb, dünyanın müxtəlif
ölkə lərində yaşayan soydaşlarımızın yaratdıqları
təşkilat və cəmiyyətlərdən, Azərbaycan dias-
porunun fəaliyyətindən danışıb. Çıxışının so-
nunda İsmayıl Hacıyev kollektivi Dünya Azər-
baycanlılarının Həmrəyliyi Günü və qarşıdan
gələn Yeni il bayramı münasibətilə təbrik edib,
xoş diləklərini çatdırıb.
     Bölmənin Tarix, Etnoqrafiya və Arxeologiya
İnstitutunun şöbə müdiri, tarix üzrə fəlsəfə
doktoru, dosent Zeynəb Quliyeva tədbirdə
“Həmrəyliyimiz milli birliyimizdir” mövzusunda
məruzə edib. Məruzəçi ölkəmizdə ötən əsrin
sonlarında başlanan həmrəylik hərəkatı, milli
birlik məsələsi, onun əhəmiyyəti kimi mövzulara
toxunub. Xalq həmrəyliyini 30 ildən artıq bir
müddətdə mərhələlər üzrə təhlil edib, həmrəy-
liyimizin bugünkü nəticələrindən danışıb.
    Ümummilli Lider Heydər Əliyevin “Milli
azadlığa nail olmaq üçün milli oyanış, milli
dirçəliş, milli ruhun canlanması lazımdır”
fikrini xatırladan tədqiqatçı Ulu Öndərin milli
həmrəyliyə nail olunması, Azərbaycan dias-
porunun yaradılması istiqamətindəki əvəzsiz
xidmətlərindən bəhs edib. Bildirilib ki, bu
ənənə Heydər Əliyev siyasi kursunun layiqli
davamçısı Prezident İlham Əliyev tərəfindən
müvəffəqiyyətlə davam etdirilir. 2006, 2011,
2016, 2022-ci illərdə keçirilən növbəti qu-
rultaylar xarici ölkələrdə yaşayan  minlərlə
soydaşımızın təşkilatlanmasında, bir araya
gəlməsində mühüm rol oynadı.
    44 günlük Vətən müharibəsində əzəli tor-
paqlarımızın azadlığı uğrunda haqq savaşı-
mızda dünya azərbaycanlılarının bir məram
ətrafında birləşdiyini diqqətə çatdıran alim
deyib ki, bu həmrəylik XX əsrin sonlarında
baş verən həmrəylik hərəkatından fərqli olaraq
xalqın iqtidara qarşı həmrəyliyi deyil, xalq-

iqtidar birliyinin dünya azərbaycanlıları
tərəfindən birmənalı olaraq dəstəkləndiyinin
göstəricisi idi.

***
Naxçıvan Dövlət Universitetində ke-

çirilən tədbirdə tələbələrin bədii qiraəti,
Tələbə Teatr Studiyasının hazırladığı pan-
tomim səhnəciyi, Orkestr alətləri kafe d -
rasında yeni yaradılmış “Belkanto” vokal

qrupunun ifası, Şaxta baba və Qar qızın gəlişi
xoş ovqat yaradıb. Naxçıvan Musiqi Kollecinin
tələbələrinin ifasında rəqs nümayiş olunduqdan
sonra bayram münasibətilə ali təhsil ocağının

Təsviri incəsənət kafedrası və Musiqi Kolle-
cinin birgə təşkil etdiyi vətənpərvərlik və
Yeni il mövzusunda, ümumilikdə, 70 rəsm
əsəri və dekorativ-tətbiqi sənət nümunələrindən
ibarət sərgiyə baxış olub. 
    Fakültənin akt zalında Azərbaycan Res-
publikasının Dövlət Himni səsləndirilib. 
    Universitetin rektoru, dosent Elbrus İsayev
bildirib ki, Ulu Öndər Heydər Əliyevin  dünya
azərbaycanlılarının birliyi və həmrəyliyi ide-
yasının əsasını məhz Azərbaycan dövlətçiliyinə,
xalqımızın dilinə, dininə, milli-mənəvi varlığına
və ümumbəşəri dəyərlərə hörmət, onların
daim qorunmasına, yaşadılmasına qayğı təşkil
edib. Vurğulanıb ki, Dünya Azərbaycanlılarının
Həmrəyliyi Günü – Azərbaycan millətinin
birlik şüarının simvolik günüdür. “Bu gün
xalqımızın birliyi, həmrəyliyi ölkəmizin in-
kişafını daha da sürətləndirib”, – deyən rektor
44 günlük Vətən müharibəsində Ali Baş Ko-
mandan, Prezident cənab İlham Əliyevin qə-
tiyyəti, siyasi iradəsi, həmçinin ordumuzun
gücü, xalqımızın mübarizliyi nəticəsində tor-
paqlarımızın işğaldan azad olunduğunu vur-
ğulayıb.
    Elbrus İsayev 2022-ci ildə ölkəmizin və
universitetin əldə etdiyi uğurların, nailiyyətlərin
2023-cü ildə də davamlı olacağını qeyd edərək
31 Dekabr – Dünya Azərbaycanlılarının Həm-
rəyliyi Günü və Yeni il bayramı münasibətilə
hər kəsi təbrik edib.
    Sonra Yeni Azərbaycan Partiyası Naxçıvan
Dövlət Universiteti Ərazi Partiya Təşkilatının
sədri, Beynəlxalq münasibətlər kafedrasının
baş müəllimi, tarix üzrə fəlsəfə doktoru Arzu
Abdullayevin “Dünya azərbaycanlılarının
həmrəyliyinin əsasında Ümummilli Lider
Heydər Əliyevin ideyaları durur” mövzusunda
çıxışı dinlənilib. Diqqətə çatdırılıb ki, müstə-
qilliyin qazanılması üçün ilk öncə həmrəylik
və ideologiya olmalıdır. Arzu Abdullayev Ulu
Öndər Heydər Əliyevin doğma Naxçıvanda

qəbul etdiyi tarixi qərarlar, fərman və sərən-
camların müasir Azərbaycanın təməl daşını
və birliyini, milli ideologiyasını yaratdığını
vurğulayıb. 
    Tədbirin bədii hissəsində universitetin
Xalq çalğı alətləri kafedrasının “Buta” ins-
trumental ansamblının müşayiəti ilə klassik
bəstəkarlarımızdan Cahangir Cahangirovun
“Cənnətim Qarabağ”, “Leylam”, Cavanşir
Quliyevin “Bura vətəndir”, Tofiq Quliyevin
“Naxçıvan”, Emin Sabitoğlunun “Sən bağış-
ladın”, “İncə bellim”, “Gözəldir”, Oqtay Ka-
zıminin “Qaytar eşqimi”, “Çal-çal” və digər

mahnıları səsləndirilib. 
***

31 Dekabr – Dünya Azərbaycanlılarının
Həmrəyliyi Günü və Yeni il bayramı mü-
nasibətilə Naxçıvan Muxtar Respublikası
Təhsil, Əmək və Əhalinin Sosial Müdafiəsi
və Səhiyyə nazirliklərinin, Naxçıvan Mux-
tar Respublikası Ailə, Qadın və Uşaq
Problemləri üzrə Dövlət Komitəsinin birgə

təşkilatçılığı ilə Naxçıvan Şəhər Körpələr
Evi və Ailələrə Dəstək Mərkəzində tədbir
keçirilib. Mərkəzin uşaqları ilə bərabər Nax-
çıvan Muxtar Respublikası Təhsil Nazirliyinin

Gözdən Əlil Uşaqlar üçün Xüsusi İbtidai
Məktəbində təhsil alan uşaqlar da şənlikdə
iştirak ediblər.
    Tədbirdə Naxçıvan Muxtar Respublikasının
təhsil naziri Rəhman Məmmədov, Əmək
və Əhalinin Sosial Müdafiəsi Nazirliyinin
aparat rəhbəri Vüsal Süleymanlı, Ailə,
Qadın və Uşaq Problemləri üzrə Dövlət
Komitəsinin sədri Ramilə Seyidova və
Naxçıvan Muxtar Respublikası səhiyyə
nazirinin müavini Samrat Gəncəyeva uşaq-
lara göstərilən dövlət qayğısından danışıblar.
Bildirilib ki, uşaqların yüksək qayğı ilə
əhatə olunması, əlverişli mənəvi və sosial
mühitdə böyüməsi üçün zəruri şəraitin yara-
dılması, onların şəxsiyyət kimi formalaşmasının
əsası Ümummilli Lider Heydər Əliyev tərə-
findən qoyulmuş dövlət uşaq siyasətinin prio-
ritet istiqamətlərindən birini təşkil edir.  Bu
gün ölkədə bütün uşaqların, həmçinin məhdud
fiziki imkanlı uşaqların sosial müdafiələrinin
gücləndirilməsi üçün məqsədyönlü tədbirlərin
həyata keçirilməsi, cəmiyyətə inteqrasiyası
daim diqqət mərkəzində saxlanılır.  Uşaqların
sağlamlıqlarının qorunması ilə bağlı həyata
keçirilən tədbirlərin nəticəsi olaraq uşaq tibb
müəssisələrinin maddi-texniki bazasının yax-
şılaşdırılması, müasir avadanlıqlarla təchiz
edilməsi əhali arasında geniş maarifləndirmə

işinin aparılması nəticəsində ildən-ilə xüsusi
qayğıya ehtiyacı olan uşaqların sayı azalır.
Həmçinin ailələrimizin davamı, dövlətimizin
gələcəyi olan uşaqlarla bağlı gerçəkləşdirilən
uğurlu siyasətin nəticəsidir ki, muxtar res-
publikanın dövlət uşaq müəssisələrində vali-
deynləri tərəfindən tərk edilmiş, məktəbdən
yayınan, hüquq pozan, cinayət məsuliyyətinə
cəlb olunmuş uşaq yoxdur.
    Çıxış edənlər əlamətdar günlərdə uşaqlarla
görüşlərin keçirilməsinin, mütəmadi olaraq
onlarla maraqlanılmasının əhəmiyyətinə to-
xunub, qarşıdan gələn bayramlar münasibətilə
uşaqları təbrik edərək mərkəzin və məktəbin
kollektivinə uğurlar arzulayıblar.
    Daha sonra təşkilatçılar tərəfindən uşaqlara
hədiyyələr verilib.
    Tədbirin bədii hissəsində uşaqlara Naxçıvan
Dövlət Kukla Teatrının aktyorlarının ifasında
səhnəciklər nümayiş etdirilib. Şaxta baba və
Qar qızın gəlişi, onların gətirdiyi hədiyyələr
isə uşaqlar tərəfindən sevinclə qarşılanıb.

***
    Naxçıvan Muxtar Respublikası Təhsil,
Əmək və Əhalinin Sosial Müdafiəsi nazirlik-
ləri, Naxçıvan Muxtar Respublikası Ailə,

Qadın və Uşaq Problemləri üzrə Dövlət
Komitəsi və Ordubad Rayon İcra Haki-
miyyətinin birgə təşkilatçılığı ilə Ordubad
şəhər tam orta internat məktəbində də
bayram şənliyi olub.

Çay süfrəsi ətrafında keçirilən tədbirdə
Naxçıvan Muxtar Respublikası Ailə, Qadın
və Uşaq Problemləri üzrə Dövlət Komi-
təsinin sədri Ramilə Seyidova, Naxçıvan

Muxtar Respublikasının təhsil naziri Rəhman
Məmmədov və Naxçıvan Muxtar Respublikası
Əmək və Əhalinin Sosial Müdafiəsi Nazirli-
yinin aparat rəhbəri Vüsal Süleymanlı çıxış

ediblər. Onlar ölkəmizdə uşaqlara göstərilən
diqqət və qayğıdan danışıb, bu sahədə görülən
işlər haqqında ətraflı məlumat veriblər. Çı-
xışların sonunda uşaqları qarşıdan gələn bay-
ram münasibətilə təbrik edən təşkilatçılar
onlara təhsillərində, gələcək həyatlarında
uğurlar arzulayıb.
    Sonra təşkilatçılar tərəfindən 43 uşağa hə-
diyyələr verilib.
    Tədbirin bədii hissəsində isə Naxçıvan
Dövlət Kukla Teatrının aktyorlarının ifasında
səhnəciklər və Heydər Əliyev Uşaq-Gənclər
Yaradıcılıq Mərkəzinin mahnı və rəqs qrupunun
çıxışları nümayiş etdirilib. 

Xəbərlər şöbəsi

Dünya Azərbaycanlılarının Həmrəyliyi Günü  və Yeni il münasibətilə tədbirlər keçirilib

    Muxtar respublikada
gənclər və idman sahə-
sinə göstərilən dövlət
dəstəyinin nəticəsidir
ki, yeniyetmə və gənc
idmançıların uğurları
hər ötən il daha da yük-
səlir. Uğurlu idmançı-
lardan biri də Sadiq Kə-
rimovdur. Cəmi 14 yaşı olmasına baxma-
yaraq, universal döyüş üzrə dünya çem-
pionatları və dünya kuboklarından 3 qızıl,
1 gümüş və 2 bürünc medal qazanmağı ba-
carıb. Qarışıq döyüş növlərində bir sıra
ölkə miqyaslı uğurları var. Hazırda güləşçi
kimi karyerasını davam etdirir. 
    Naxçıvan Muxtar Respublikasının gənclər
və idman naziri Ramil Hacı idmançı ilə
görüşdə sadalanan nəticələrin önəmli nai-
liyyət olduğunu vurğulayıb və davamlı hal

alacağına inamını ifadə
edib. Nazir idmançının fi-
ziki hazırlıq səviyyəsi, təh-
sil həyatı və gələcək plan-
ları ilə maraqlanıb. 

Nazirliyin yaradılmasının
28-ci ildönümünə təsadüf
edən görüş zamanı Sadiq
Kərimov əlamətdar gün

münasibətilə kollektivi təbrik edib, göstə-
rilən diqqət və dəstəyə görə minnətdarlığını
bildirərək, ona olan etimadı doğrultmaq
üçün bundan sonra da səylə çalışacağını
deyib.
    Ramil Hacı idmançıya karyerasında mü-
vəffəqiyyətlər arzulayaraq son illərdəki fəa-
liyyətinə görə onu nazirlik adından diplomla
təltif edib. 

Naxçıvan Muxtar Respublikası Gənclər və
İdman Nazirliyinin mətbuat xidməti

Uğur qazanan idmançı ilə görüş

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 14.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Səbuhi Həsənov 

İtmişdir
Əlizadə Elvin Səyyad oğlunun adına olan avtomobilin AD-340957 nömrəli nəqliyyat vasitəsinin qeydiyyat şəhadətnaməsi it-

diyindən etibarsız sayılır.

Geniş bank xidmətləri təklif edən
“Naxçıvanbank” sərfəli  kredit məh-
sulları da təqdim etməklə 2022-ci
ili yüksək mənfəət və keyfiyyətli
kredit portfeli ilə başa vurur.

Bankın müasir dizaynda təmir
olunmuş Baş ofis və filialları müş-
tərilərin rahatlığı üçün geniş xid-
mətlər təklif etməkdədir.

Eyni zamanda xidmət keyfiy-
yətinin artırılması məqsədilə isti-
fadəyə verilən yeni nəsil (Cash-In

və Recycler ATM)  bankomat və ödəniş terminalları müştərilərin kommunal, rabitə,
büdcə, təhsilhaqqı və digər ödənişlərini rahat şəkildə həyata keçirməsini təmin edir.
Hazırda 50 ədəd bankomat, 99 ədəd ödəniş terminalları müştərilərin istifadəsindədir.
     Yeni ildən etibarən bankın əməliyyat siste-
mində edilən yeni dəyişiklik sayəsində xidmət
keyfiyyəti daha da yüksəldiləcək, həmçinin
Mobil tətbiq və yenilənmiş “İnternet Bankçılıq”
müştərilərin istifadəsinə veriləcəkdir.
    Ölkənin yeganə regional bankı olan “Nax-
çıvanbank” regionda və paytaxt Bakı şəhə-
rində müştərilərinə yüksək keyfiyyətli fərdi
və korporativ bank xidməti göstərir.
    Müştərilər 1185 çağrı mərkəzinə zəng et-
məklə və www.naxcivanbank.az saytına daxil olmaqla bankın məhsul və xidmətləri ilə
bağlı ətraflı məlumat əldə edə bilərlər.
    Qeyd edək ki, bankın əsaslı təmir işləri davam edən Naxçıvan və Culfa filialları da
yeni ildən etibarən müştərilərin istifadəsinə veriləcəkdir.

AZƏRTAC

Sərfəli kredit məhsulları təqdim edən 
“Naxçıvanbank” 2022-ci ili uğurla başa vurur

    Ölkəmizdə əhalinin həssas qrupu sayılan əmək pensiyaçılarının sosial müdafiəsinin güc-
ləndirilməsi istiqamətində qəbul olunmuş qərarlar, ilk növbədə, onların həyat səviyyəsinin
yüksəldilməsinə yönəldilib. Azərbaycan Respublikasının Prezidenti cənab İlham Əliyev
tərəfindən pensiyaçılara yüksək diqqət və qayğı göstərilir, onların layiqli həyat səviyyəsinin
təmin olunması üçün ardıcıl tədbirlər görülür.  Ölkə başçısının təsdiq etdiyi “Əmək pensiyaları
haqqında” Azərbaycan Respublikasının Qanununda dəyişiklik edilməsi barədə” Azərbaycan
Respublikasının Qanunu da pensiyaçıların sosial müdafiəsinin gücləndirilməsinə yönəldilib.
Dəyişiklik əmək pensiyasının avtomatlaşdırılmış qaydada təyinatı zamanı 2006-cı il yanvarın
1-dək olan sığorta stajının hesablanması ilə bağlıdır. Təsdiqlənən yeni Qanun 25 il sığorta
stajının hədiyyə edilməsi müddətinin 3 il uzadılmasını nəzərdə tutur. Belə ki, əvvəlki qanun-
vericilikdə pensiya yaşına çatan və 1 yanvar 2006-cı il tarixdən 1 iyul 2018-ci il tarixədək
məbləğindən asılı olmayaraq, fərdi şəxsi hesabının sığorta hissəsində pensiya kapitalı olan
şəxslərə  pensiya təyin edilərkən 2006-cı ilin yanvarın 1-dək olan sığorta stajı 25 il, 2023-cü
ildən etibarən isə hər təqvim ili üçün 1 il azaldılmaqla hesablanması nəzərdə tutulurdu.
Dəyişikliyə əsasən isə güzəşt olunan sığorta stajının qüvvədəolma müddəti 3 il artırılaraq
2026-cı ilə qədər uzadılıb. Pensiya yaşına çatan və 1 yanvar 2006-cı il tarixdən 1 iyul 2018-ci
il tarixədək məbləğindən asılı olmayaraq, fərdi şəxsi hesabının sığorta hissəsində pensiya
kapitalı olan şəxslərə pensiya təyin edilərkən 2006-cı ilin yanvarın 1-dək olan sığorta stajı 25
il, 2026-cı ildən etibarən isə hər təqvim ili üçün 1 il azaldılmaqla hesablanacaqdır. Bununla da
qeyd edilən 25 il sığorta stajının hər il üçün 1 il azaldılması 2023-cü ildən deyil, 2026-cı ildən
tətbiq ediləcəkdir.
    Azərbaycan Respublikasının Prezidenti cənab İlham Əliyev tərəfindən imzalanan
pensiyaçıların sosial rifah halının yaxşılaşdırılmasına xidmət edən bu kimi qanunların icrası
üçün Naxçıvan Muxtar Respublikası Dövlət Sosial Müdafiə Fondu tərəfindən lazımi tədbirlər
görülür. Belə ki, fond tərəfindən  2022-ci il ərzində 620 nəfərə 25 il sığorta stajı hədiyyə
olunmaqla pensiya təyin edilib. Növbəti 3 il üzrə isə muxtar respublika üzrə daha 2 min
nəfərə 25 illik sosial sığorta stajı hədiyyə edilərək pensiya təyin olunacağı nəzərdə tutulur.

Naxçıvan Muxtar Respublikası 
Dövlət Sosial Müdafiə Fondunun mətbuat xidməti

Yeni təsdiq olunan Qanun muxtar respublikada növbəti 3 ildə daha 
2 min vətəndaşa əmək pensiyası hüququ verəcəkdir

    Ömrümüzdən, günümüzdən pay
verdiyimiz daha bir ili də bax, be-
ləcə, geridə qoyuruq. Xəyalları-
mızın gerçəkləşəcəyinə böyük
ümidlər bəslədiyimiz yeni ilin as-
tanasındayıq. Geriyə boylandıqda
canımız, qanımız, doğma Azər-
baycanımızın gündən-günə çiçək-
lənməsi, qüdrətlənməsi yolunda
dövlətimizin imza atdığı böyük
uğurları göz önünə gətirib əsib ke-
çən illərə təəssüflənmirik. Əksinə,
fərəhlənirik. Çünki müstəqil döv-
lətimizdə hər ötən ilin öz möhtəşəm
ərməğanları ilə başı uca olan Və-
tənimizə töhfə verdiyinin şahidi
oluruq. Təbii ki, bu töhfədən Nax-
çıvana da böyük pay düşüb. “Mən
istəyirəm ki, mənim arzum, istək-
lərim, Azərbaycan dövləti haqqın-

da, müstəqil Azərbaycanın gələcəyi
haqqında və Azərbaycanın ayrıl-
maz hissəsi olan Naxçıvan haq-
qında planlarım, arzularım yerinə
yetirilsin”, – deyən Ulu Öndərimizin
arzuları ölkəmizin hər yerində, elə-
cə də muxtar diyarımızda gerçək-
liyə qovuşur. Gündən-günə qüd-
rətimizi artıran qəbul olunmuş
müxtəlif Dövlət proqramlarının hə-
yata keçirilməsi, sahibkarlığın in-
kişafına verilən güclü dəstək, iqti-
sadiyyatın bütün sahələrinə dövlət
qayğısı, inkişaf və tərəqqi göz qa-
bağındadır. Sözsüz ki, bu uğurların
əsasında qüdrətli Azərbaycan döv-
lətinin rəhbəri cənab İlham Əliyevin
uzaqgörən siyasəti dayanır. Ölkə
başçısının apardığı məqsədyönlü
siyasət nəticəsində bütün sahələrin

inkişafına göstərdiyi diqqət sayə-
sində Naxçıvan da 2022-ci ili uğurla
başa vurur. Ölkə başçısının Nax-
çıvanın çiçəklənməsi uğrunda ən
mühüm qərarlarından biri də mux-
tar respublikada yeni idarəetmə
sisteminin formalaşdırılması isti-
qamətində atdığı addım idi. Nax-
çıvanda müasir idarəetmə mexa-
nizminin formalaşması metodunun

tətbiq olunması bütün naxçıvanlı-
ların 2023-cü ilin ulu diyarımıza
daha böyük uğurlar gətirəcəyinə
ümid yaradıb. Bu ümidin qəlbi-
mizdə yaratdığı xoş əhvali-ruhiy-
yəni yaşamaqla Dünya Azərbay-
canlılarının Həmrəyliyi Gününü
və Yeni ili qarşılayırıq. Şəhərimiz
bayram ovqatı yaşayır. İnsanların
üzü gülür bu ovqatdan. Çünki

ümidliyik hər gələn günümüzün
keçən günlərimizdən daha gözəl
olacağına… 
    31 Dekabr – Dünya Azərbay-
canlılarının Həmrəyliyi Gününü və
Yeni il bayramını artıq iki ildir ki,
Azərbaycanın Tarixi Zəfərinin ya-
ratdığı reallıqlara uyğun atdığı ad-
dımlar və qazanılan uğurlar fonunda
qeyd edirik. Birliyimiz, həmrəyli-

yimiz sayəsində işğaldan azad edil-
miş ərazilərimizdə bərpa və qurucu -
luq işləri də yüksək səviyyədə apa-
rılır, soydaşlarımızın Böyük Qayıdışı
təmin olunur. Bu ərazilərimizin iq-
tisadi potensialı, ümumilikdə, ölkə
iqtisadiyyatına yönəldilməklə da-
yanıqlı inkişafa böyük töhfələr verilir.
Bütöv Azərbaycanımızın uğurlarının
fonunda gələcəyə böyük nikbinliklə

baxırıq. Əminik
ki, 44 gündə
30 ilin işğa-
lına son qo-
yan Qara-
bağlı və Şərqi
Z ə n g ə z u r l u
Azərbaycanı qarşıda böyük uğurlar
gözləyir. İnanırıq ki, dövlətimizin
qətiyyəti, xalqımızın iradəsi, qüdrətli
iqtisadiyyat, güclü ordunun möv-
cudluğu və xalqla birliyi, bir amal
uğrunda həmrəylik, mübarizlik əh-
vali-ruhiyyəsi və dövlətimizin qə-
tiyyəti sayəsində dövlət başçımızın
uzaqgörən siyasəti xalqımıza dip-
lomatiya arenasında növbəti zəfər
qazandıracaq, soydaşlarımızın sədası
Qərbi Azərbaycandan duyulacaq.
Xalqımız hərb meydanında olduğu
kimi, işğaldan azad olunmuş tor-
paqlarımızda min bir büsatı yarat-
maqla, ata-baba torpaqlarımıza illərin
həsrətlisi kimi yiyə durmaqla, onun
tarixini, milli-mədəni irsini qoruyub
yaşatmaqla, təbii sərvətlərinə sa-
hiblənməklə də milli həmrəylik nü-
mayiş etdirir. Bu birlik möhtəşəm
qələbələrimizin, daha böyük uğur-
larımızın rəhni olacaq. O günlər
uzaqda deyil!

- Gülcamal TAHİROVA

Yeni ilin astanasından boylanarkən…

S/s Hərraca 
çıxarılacaq 

nəqliyyat vasitəsi

Tipi Buraxılış
ili

Sayı
(ədədlə)

1 ədəd 
nəqliyyat 

vasitəsinin 
satış qiyməti 

(manatla)

1 ədəd nəqliyyat
vasitəsinin 

satış qiyməti 
10 faiz güzəştlə

(manatla)

İlkin satış 
qiymətinin 

10 faizi həcmində 
hesablanmış behin 
məbləği (manatla)

1. NAZ LİFAN LF 
6430 SUV

Minik 2016 1 12000.0 10800.0 1200.0

2. OPEL ANTARA Minik 2012 1 15000.0 1500.0

3. OPEL VEKTRA Minik 2008 1 10000.0 1000.0
4. NAZ LİFAN 

LF7132-320
Minik 2010 1 6000.0 600.0

Naxçıvan Muxtar Respublikasının Hərracların Təşkili üzrə Auksion Mərkəzi
tərəfindən 13 yanvar 2023-cü il tarixdə açıq hərraca çıxarılacaq nəqliyyat 

vasitələri haqqında məlumat

Hərracda qanunvericiliyə müvafiq olaraq alıcı
hesab edilən, sifarişi və digər zəruri sənədləri təqdim
etmiş hüquqi və fiziki şəxslər iştirak edə bilərlər. Hər-
raca çıxarılan nəqliyyat vasitələrinin ilkin satış qiymə-
tinin 10 faizi məbləğində beh mərkəzin xəzinə hesabına
9 yanvar 2023-cü il  tarixədək ödənilməlidir.

Sifarişlər Naxçıvan Muxtar Respublikasının Hər-
racların Təşkili üzrə Auksion Mərkəzində (Atatürk 42)
qəbul olunacaqdır. Məlumat dərc olunduğu vaxtdan
auksionda iştirak etmək arzusunda olan hüquqi və fi-
ziki şəxslər satışa çıxarılan nəqliyyat vasitələrinin sə-
nədləri ilə mərkəzdə tanış ola bilərlər.

Auksionda iştirak etmək üçün aşağıdakı sənədlər

təqdim olunur:
- müvafiq formada sifariş;
- ödəniləcək behin qəbzi;
- hüquqi şəxslər üçün təsis sənədlərinin müəyyən

olunmuş qaydada  təsdiq edilmiş surəti;
- fiziki şəxslər üçün  şəxsiyyəti  təsdiq edən sənədin

surəti.
Hərrac 13 yanvar 2023-cü il tarixdə saat 1100-da

mərkəzdə keçiriləcəkdir. 
Əlavə məlumatı Naxçıvan Muxtar Respublikasının

Hərracların Təşkili üzrə Auksion Mərkəzindən ala bi-
lərsiniz.

Əlaqə telefonu:  545-01-38


